
29 верасня 2024 г. – 85 гадоў з часу заснавання 

Кобрынскай раѐннай ветэрынарнай станцыі (1939) 
 

Гісторыя ўстановы «Кобрынская 
раѐнная ветэрынарная станцыя» 
пачынае свой адлік з 29 верасня 
1939 года. Пасля ўз'яднання 
Заходняй Беларусі з БССР узнікла 

неабходнасць у адукацыі ветэрынарнай службы ў раѐне.  
У архіве захавалася кніга загадаў па Кобрынскай 

ветэрынарнай лячэбніцы за 1949-1950 гады. Спачатку 

ветэрынарня (старая назва ўстановы) размяшчалася па вуліцы 
Рэвалюцыйнай, 14, у 1940 годзе прапісалася па новым адрасе: 
Чырвонаармейская, 82, дзе знаходзіцца і зараз. Паводле 
архіўных дакументаў вядома, што ў 1940 годзе старшым 
ветэрынарным урачом быў таварыш Скотніцкі, а яго 
намеснікам – Фадзей Прарок.  

У падпарадкаванні лякарні знаходзіліся мясакантрольная 
станцыя, чатыры зааветучасткі: Батчынскі, Тэвельскі, 
Жухавецкі і Хідрынскі. У штаце кожнага ўчастка быў заатэхнік, 

ветфельчар і фурман. У кнізе загадаў зафіксаваны частыя 
камандзіроўкі ў Брэст у абласную ветэрынарную лабараторыю 
для дастаўкі крыві (даследаванне на бруцэлѐз), у Пінск, дзе 
знаходзіўся абласны зааветэрынарны пункт па забеспячэнні 
медыкаментамі, адзнакі аб заахвочванні за добрасумленную 
працу. 

У пасляваенны перыяд з паступовым развіццѐм краіны 
расло пагалоўе рагатай жывѐлы, свіней, коней, як у 
прыватным сектары, так і ў грамадскім. Аб'ѐмы работ у 
ветслужбы павялічваліся. З пачатку 1960-х гадоў пачаліся 

масавыя даследаванні буйной рагатай жывѐлы на лейкоз, 
праводзіліся даследаванні на сухоты. Усе гэтыя 
мерапрыемствы былі фізічна працаѐмкімі. 

Раѐнная ветэрынарная станцыя перажыла цяжкія гады 
пераходу краіны на рыначную эканоміку, калі беларускі рынак 
панѐс значныя страты.  

. Калі ў канцы 70-х гадоў XX cтагоддзя было 16 
ветэрынарных участкаў, то ў перыяд перабудовы іх колькасць 
скарацілася да трох. Калі ў канцы 1970-х гадоў было 16 
ветэрынарных участкаў, то ў 1990-я гады іх колькасць 

скарацілася да трох. Толькі з пачатку 2000-х сітуацыя пачала 
змяняцца ў лепшы бок.  



Сѐння ў складзе Кобрынскай ветэрынарнай станцыі 

дзейнічае сем участковых ветэрынарных лячэбніц: у вѐсках 

Пецькі, Навасѐлкі, Дзівін, Павіцце, Гарадзец, Буховічы. Зона 

абслугоўвання кожнага ўчастка – 18-20 вѐсак. Працуюць 

дыягнастычная лабараторыя, сектар па вызначэнні якасці 

кармоў, гінекалагічная група, дзве артапедычныя групы. Ёсць 

і ўласны віварый, дзе ўтрымліваюцца жывѐлы для 

эксперыментальнай работы. У маі 2019 года райветстанцыя 

адкрыла рознічную ветэрынарную аптэку, работа якой 

пабудавана так, каб максімальна забяспечыць сельскіх 

жыхароў раѐна неабходнымі ветэрынарнымі прэпаратамі і 

спадарожнымі таварамі. 

Вялікі ўклад у развіццѐ ўстановы ўнеслі ветэрынарныя 

спецыялісты, якія маюць шматгадовы вопыт, актыўна 

перадаюць яго маладым супрацоўнікам: Ніна Баршчынская, 

Вера Вашчонак, Валерый Міскель, Таццяна Свірыдзюк, Надзея 

Сіманковіч, Кіра Скакун і інш. Ветэрынарная служба раѐну з 

гадамі папаўнялася цэлымі сем'ямі, у калектыве ѐсць 

працоўныя дынастыі: Галіна і Яўгеній Майсеюкі, Лідзія і 

Уладзімір Прастаковы, Таццяна і Якаў Старжынскія, Крысціна і 

Анатолій Тхарыкі, Вольга і Мікалай Ягоравы, Ірына і Уладзімір 

Якімчукі.  

Дзейнасць установы накіравана на забеспячэнне 

ветэрынарнага дабрабыту Кобрынскага раѐна, папярэджанне і 

ліквідацыю заразных і незаразных хвароб жывѐл і аховы 

насельніцтва ад хвароб, агульных для чалавека і жывѐл. 

Асноўнымі задачамі ўстановы з'яўляюцца: папярэджанне 

ўзнікнення і ліквідацыя ачагоў заразных хвароб жывѐл і 

хвароб, агульных для чалавека і жывѐл; арганізацыя і 

правядзенне ветэрынарных мерапрыемстваў; ажыццяўленне 

дзяржаўнага нагляду за выкананнем патрабаванняў тэхнічных 

рэгламентаў, нагляду ў галіне ветэрынарыі; правядзенне 

мерапрыемстваў, накіраваных на папярэджанне парушэнняў у 

галіне ветэрынарыі і захаванне юрыдычнымі і фізічнымі 

асобамі, індывідуальнымі прадпрымальнікамі заканадаўства ў 

сферы ветэрынарнай дзейнасці.  



Ветэрынарныя ўрачы эпізаатолагі, паразітолагі, 

тэрапеўты, фельчары, лабаранты, санітары, а таксама 
вадзіцелі, юрысконсульт, супрацоўнікі бухгалтэрыі, вартаўнікі 
- усяго больш за 100 чалавек колькаснага складу раѐннай 
ветэрынарнай станцыі на чале з галоўным ветэрынарным 
урачом Светланай Юр'еўнай Шаюк - стаяць на варце 
ветэрынарнага дабрабыту Кобрынскага раѐна. За дасягненні 
высокіх паказчыкаў у рэспубліканскіх і абласных 
спаборніцтвах Кобрынская раѐнная ветэрынарная станцыя 
неаднаразова ўзнагароджвалася ганаровымі граматамі і 
дыпломамі Брэсцкага абласнога выканаўчага камітэта, 

Міністэрства сельскай гаспадаркі і харчавання Рэспублікі 
Беларусь. 

  

Матэрыял падрыхтаваны ў 2024 г. Кобрынскай  
цэнтральнай раѐннай бібліятэкай. 

Курачук Святлана Дзмітрыеўна, бібліѐграф I катэгорыі  
аддзела абслугоўвання і інфармацыі 

